
UUM ONLINE: Kuala Lumpur - Perdana Menteri, Dato’ Seri Mohd Najib Tun Razak telah melancarkan Infrastruktur Siber Jalur Lebar Berkelajuan Tinggi 100
Gigabit sesaat MYREN-X (100Gbps MYREN-X) di Universiti Malaya, petang semalam.

MYREN-X adalah sebuah infrastruktur siber rangkaian Giganet serta prasarana komputasi dan storan yang didedikasikan khas untuk aktiviti pembelajaran
dan penyelidikan.

MYREN-X merupakan lanjutan kepada MYREN yang dirasmikan pada 2005 yang pada mulanya menghubungkan 12 universiti awam (UA) dan kini
meluaskan lagi rangkaian hubungan sehingga meliputi 150 institusi terdiri 20 UA, empat universiti swasta, 31 politeknik, 85 kolej komuniti, lima
hospital/fakulti perubatan dan lima agensi Kementerian Pendidikan Tinggi (KPT).

MYREN-X bukan sahaja membolehkan rakyat Malaysia mengakses pendidikan di luar negara secara dalam talian, malah membolehkan rakyat luar negara
mengakses pendidikan di Malaysia, justeru membawa pendidikan Malaysia ke luar negara.

Maijlis pelancaran 100Gbps MYREN-X tersebut turut dihadiri Menteri Pendidikan Tinggi, Dato’ Seri Idris Jusoh; Naib Canselor UUM, Prof Dato’ Seri Dr
Mohamed Mustafa Ishak dan pegawai-pegawai kanan KPT dan UA.

